
	1.
	ՀՀ Ֆինանսների նախարարի 21.03.12թ. թիվ 1/4.1-5/3324-12 գրություն
	1. Նախագծի 2-րդ կետում «1748-Ն» անհրաժեշտ է փոխարինել «1919-Ն»-ով։
2. Նախագծին կից տեղեկանք-հիմնավորման համաձայն ՀՀ կառավարության 2011 թվականի փետրվարի 3-ի N 108-Ն որոշմամբ նախատեսված միջոցառումների իրականացման արդյունքում առաջացած տնտեսումը (233,011.6 հազար դրամը) ետ է վերադարձվել ՀՀ 2011 թվականի պետական բյուջեի կառավարության պահուստային ֆոնդ և ներկայումս անհրաժեշտ է ՀՀ 2012 թվականի պետական բյուջեի կառավարության պահուստային ֆոնդից ՀՀ մարզպետարններին հատկացնել վերոնշյալ 233,011.6 հազար դրամը:   

Այս կապակցությամբ հայտնում ենք, որ վերը նշված որոշմամբ ՀՀ մարզպետարաններին ՀՀ 2011 թվականի պետական բյուջեով նախատեսված ՀՀ կառավարության պահուստային ֆոնդից հատկացվել է ընդամենը 19,914.0 մլն դրամ, որից 31.12.2011թ-ի դրությամբ 14,858.4 մլն դրամը փաստացի ֆինանսավորվել է, իսկ 4,996.1 մլն դրամը փոխանցվել է համապատասխան դեպոզիտային հաշիվներին: Արդյունքում հատկացված գումարների մնացորդը կազմում է 59.5 մլն դրամ, որը հանդիսանում է ՀՀ 2012 թվականի պետական բյուջեի տարեսկզբի ազատ մնացորդ, որն էլ իր հերթին հանդիսանում է պետական բյուջեի դիֆիցիտի ֆինանսավորման աղբյուր։  

Բացի այդ Նախագծով նախատեսված աշխատանքները Ձեր 2012 թվականի փետրվարի 1-ի N 01/15/435-12 հանձնարարականով ներկայացված ՀՀ կառավարության որոշման նախագծով առաջարկվել էր իրականացնել ՀՀ կառավարության 2011 թվականի փետրվարի 3-ի N 108-Ն որոշմամբ ՀՀ մարզպետարաններին ՀՀ 2011 թվականի պետական բյուջեով նա​խա​տեսված ՀՀ կառավարության պահուստային ֆոնդից կատարված հատկացումների վերաբաշխմամբ: Սակայն նկատի ունենալով, որ նշված որոշմամբ հատկացված գումարների չօգտագործած միջոցները որպես կանխավճար փոխանցվել են այդ նպատակով գանձապետարանում բացված հատուկ դեպոզիտային հաշիվներին և ՀՀ 2011 թվականի պետական բյուջեի կատարման մասին հաշվետվություններում յուրաքանչյուր օբյեկտի գծով վերոհիշյալ միջոցները արտացոլվել են որպես կանխավճարներ` առաջարկվող վերաբաշխումը հնարավոր չէր իրականացնել: Ուստի Նախագծով նախատեսված աշխատանքների համար գումարների հատկացմանը նպատակահարմար է անդրադառնալ դեպոզիտային հաշիվներից համապատասխան գումարները ՀՀ պետական բյուջե ետ վերադարձնելու դեպքում։
	Ընդունվել է:
Չի ընդունվել, քանի որ վերոհիշյալ գումարները հատկացվել են ՀՀ կառավարության 2011 թվականի N 108-Ն որոշման շրջանակներում: 

Ընդունվել է և համապատասխան մարզպետարանների կողմից առաջարկությունները ներկայացվել են ՀՀ ֆինանսների նախարարություն:


